
Гаяз Исхакый. 

• Гаяз Исхакый (Мөхəммəтгаяз Исхакый 
Гыйлаҗетдин улы)– XX гасырның 
беренче яртысында татар, гомумəн, 
төрки халыкларның килəчəге өчен 
эзлекле көрəш алып барган, шуны 
яшəвенең иң олы максаты итеп куйган 
миллəт улларының иң күренеклесе. 
Шулай ук ул атаклы хикəяче, романчы, 
драматург, публицист, журналист, 
милли сəясəтче, җəмəгать эшлеклесе, 
татар əдəбияты классигы. Яңа чор 
татар əдəбиятына проза һəм 
драматургиядə зур өлеш керткəн əдип.



Гаяз Исхакый.
• Казан губернасы Чистай өязенə кергəн 
əлеге авылның күплəргə билгеле зыялылар 
гаилəсендə туа ул. Замандашлары 
əйтүенчə, əтисе Гыйлəҗетдин « Чистай 
тарафларында гыйлеме белəн шөһрəт 
тапкан » мулла, ə əнисе Камəрия ул 
якларда шулай ук аң-белеме һəм азатлык 
идеялары белəн танылган Морат мулла 
улларының берсе – Мөслимвəли хəзрəт 
кызы була



Историко-мемориальный и 
этнографический музей Г. Исхаки



Гаяз Исхакый.
• Унике яшендə аны Чистайдагы мəдрəсəгə 

бирəлəр. Лəкин укыту тиешле булмаганга, 
өч елдан Гаяз Казандагы Күл буе 
мəдрəсəсенə килə. Аны биредə күренекле 
мəгърифəтче Һади Максуди укыта. 1897 
елда, мəдрəсəне тəмамлагач, аны 
Əмирхановлар мəдрəсəсенə хəлфə итеп 
чакыралар, ə Һ.Максуди монда мөдəррис 
булып күчə. 1898 елда Г.Исхакый Казан 
Татар укытучылар мəктəбенə укырга керə, 
аны 1902 елда тəмамлый. 



Гаяз Искахый.
• Əдəбиятка Гаяз шактый иртə килə. 

«Тəгаллемдə сəгадəт» исемле беренче 
əсəрен 17 яшендə яза. 1902 елда «Ике йөз 
елдан соң инкыйраз » исемле хыялый-
публицистик повестен төгəлли. 1905 елгы 
революциягə кадəр үк инде ул дистəгə 
якын хикəя һəм повесть, ике пьеса һəм 
«Телəнче кызы» исемле романының 
беренче кисəген тəмамлый һəм күбесен 
дөньяга чыгара. ул 30 роман,драма һəм 
əсəрлəр яза. Аның «Тəмуг», «Яшəүме соң 
бу » , «Мулла бабай », « Солдат», дигəн 
əсəрлəре аеруча абруй казана

• 1904 елны Казанга килеп, революцион 
хəрəкəткə кушылып китə. «Таң йолдызы» 
исемле газета чыгара башлый.



Гаяз Исхакый.
• Гаяз Исхакый, хөкүмəткə каршы җинаятьтə 

гаеплəнеп, 1906 елда кулга алына һəм Чистай 
төрмəсенə ябыла. Шунда «Зиндан» исемле 
автобиографик повестен яза. Аннары 
Архангель губернасына сөргенгə җибəрелə. 
Шушы авыр шартларда ул «Солдат» повестен, 
«Телəнче кызы» романының икенче кисəген, 
берничə пьеса яза. Романовлар династиясенең 
300 еллыгы уңае белəн игълан ителгəн амнистия 
нигезендə 1913 елда азат ителə.

• Гаяз Исхакый 1917 елның 22 ноябрендə Уфада 
Милли мəҗлестə катнаша. Лəкин ул милли 
мəсьəлəнең хəл ителү рəвешен, гомумəн, Совет 
властен кабул итə алмый һəм Ватаныннан 
китəргə мəҗбүр була.



Гаяз Исхакый. 

• 1928—1939 елларда 
Берлинда яшəп, «Яңа милли 
юл» исемле журнал чыгара. 
1935 елда Кытайда чыга 
башлаган «Милли байрак» 
газетасы шулай ук Г. 
Исхакый тырышлыгы белəн 
дөньяга килə.

• Сталинизм чоры башлану 
белəн Исхакый шəхес 
культын, аның өере 
урнаштырган режимны 
матбугат аша рəхимсез утка 
тота.

• Октябрьдə инкыйлаб булу милли 
мəсьəлəне хəл итүне кыенлаштыра. 
Г.Исхакый 1919 елда чит илгə китəргə 
мəҗбүр була. Башта Кытайда, 
аннары Франциядə, Германиядə, 
Польшада яши. Икенче дөнья 
сугышы башлангач Төркиягə килə. 
Чит иллəрдə яшəгəндə дə төпле 
газета-журналлар чыгара, əдəби 
əсəрлəр иҗат итə.



Гаяз Исхакый.

Гаяз Исхакый 1954 елның 22 июлендə Əнкарада 
вафат була. Истанбулның Əдернəкапы зиратында 
җирлəнə.


